
MM. Pim Knaff (par M. Gusty Graas), Claude Lamberty et
Mme Lydie Polfer (par M. André Bauler) ;

Mme Simone Asselborn-Bintz, M. Dan Biancalana,
Mmes Tess Burton (par Mme Cécile Hemmen), Francine
Closener, MM. Yves Cruchten, Mars Di Bartolomeo,
Mme Cécile Hemmen, M. Dan Kersch, Mme Lydia Mutsch et
M. Carlo Weber ;

Mme Semiray Ahmedova, M. Frangois Benoy, Mmes Djuna
Bernard, Stéphanie Empain, Chantal Gary, M. Marc
Hansen, Mme Josée Lorsché, M. Charles Margue et
Mme Jessie Thill ;

MM. Jeff Engelen, Fernand Kartheiser et Fred Keup ;
MM. Sven Clement et Marc Goergen.

Se sont abstenues : Mmes Myriam Cecchetti et Nathalie
Oberweis.

Freet d'Chamber d'Dispens vum zweete Vote constitu-
tionnel?

(Assentiment)

Et ass also dann esou decidéiert.

11. 8093 - Projet de loi portant approba-
tion de I'« Agreement on the status and
privileges and immunities of the Interna-
tional Committee of the Red Cross be-
tween the Grand Duchy of Luxembourg
and the International Committee of the
Red Cross », fait a Luxembourg, le 1 juin
2022

Mir kommen elo zum Projet de loi 8093, en Accord
mam Internationale Kommitee vun der Croix-Rouge
iwwer hire Statut, Privileegien an Immunitéit. D'Riede-
zdit ass nom Basismodell festgeluecht. A Rapporter ass
nach eng Kéier den honorabelen Har Yves Cruchten.

Rapport de la Commission des Affaires étrangéres et
européennes, de la Coopération, de I'ITmmigration et
de I'Asile

M. Yves Cruchten (LSAP), rapporteur | Merci, Har
President. De Projet de loi 8093, deen de 7. Novem-
ber zejoert vum Ausseminister deposéiert ginn ass,
approuvéiert den Accord téschent Létzebuerg an dem
Kommitee vum Internationale Roude Krdiz, kuerz
CICR. Désen Accord erméiglecht, datt de CICR sech
hei zu Létzebuerg néierloosse kann an eng Partie Pri-
vileegien an Immunitéiten zougesprach kritt.

Mir erkennen am Accord d'Personnalité juridique vum
CICR un a ginn dem CICR an och sengem Personal Pri-
vileegien an Immunitéiten, déi fir de Fonctionnement
vun déser wichteger Organisatioun noutwendeg sinn.

Zum Sétz vum CICR gehéiert och en Datacenter vun der
Sécherheetsnorm Tier IV. D'Obligatioune vun désem
Datacenter ginn an engem zousatzleche Contrat de
liaison definéiert.

Et ass en eemolege Projet, datt d'Cyberspace-De-
legatioun vum CICR sech zu Létzebuerg wéert néier-
loossen. D'Zesummenaarbecht téscht dem Internatio-
nale Roude Krdiz a Létzebuerg geet op 1991 zréck an
de CICR ass um finanziellen an och um strateegesche
Plang eisen éischte Partner am Berdich vum Humani-
tdren. Dobdi kénnt, datt den eetheschen a verantwor-
tungsvollen Emgang mat Donnéeén en neit Theema
an der humanitdrer Héllef ass. D'Konflikter ginn ee-
ben haut och am Cyberspace ausgedroen an domat
sinn och déi humanitdr Organisatioune betraff.

Dat Internationaalt Rout Krdiz huet en eenzegaar-
tegt Mandat vun der internationaler Gemeinschaft,
dat sech op d'Genfer Statute baséiert, e Mandat fir

Liewen ze retten an Affer vun arméierte Konflikter ze
schiitzen. Dofir huet de CICR e spezielle Statut, dee
sech vun den ONGen énnerscheet.

Onparteilechkeet a Confidentialitéit si fir d’Aarbecht
vum Internationale Roude Krdiz ganz, ganz, ganz
wichteg. Fir déi nei Missioune vu senger Cyberspace-
Delegatioun huet dat Internationaalt Rout Krdiz sech
ganz bewosst fir Létzebuerg decidéiert mam Zil, Léi-
sungen ze entwéckelen, fir zum Beispill Beneficiairé
vun humanitdrer Héllef an hir Donnéeé viru Cyber-
attacken ze schiitzen. Eist Land kritt domat d'Gelee-
énheet, och am Berdich vun der Action humanitaire
seng Virreiderpositioun, wat d'Datenzentre mat héije
Sécherheetsnormen ugeet, weider auszebauen.

Dat Ganzt |éisst sech och an eis Strategie ,Digital
Luxembourg” aschreiwen, mat ddr mir eis aktiv fir
eng positiv digital Transitioun asetzen.

Fir op de Projet de loi zréckzekommen: De Staatsrot
hat a sengem Avis vum 26. Mee zwar keng Remark
zu deem eenzegen Artikel vum Gesetzesprojet, en
ass awer op den Accord agaangen. An zwar huet de
Staatsrot ervirgestrach, datt dat Internationaalt Rout
Krdiz net dem RGPD énnerldit.

De Staatsrot fénnt et komplizéiert, datt am Accord
keen Ennerscheed gemaach gétt téschent Donnéeén,
déi mat der humanitdrer Aarbecht vum Internatio-
nale Roude Krdiz a Verbindung stinn, an aneren Don-
néeén, beispillsweis de Personaldonnéeén.

Mir hunn dése Punkt och an der Kommissioun de 5.
Mee (veuillez lire: de 5. Juni) diskutéiert. Do hu mir
ausféierlech erkldert kritt, datt d'Neutralitéit vum Inter-
nationale Roude Krdiz essentiel ass. De CICR muss vun
alle Parteien als neutral unerkannt ginn, fir seng Roll
kénne voll wouerzehuelen a fir och dat néideg Ver-
trauen ze hunn. Dofir muss dat Internationaalt Rout
Kréiz seng eege Reegele kénnen applizéieren, woubdi
ze énnerstrdichen ass, dass ganz vill Dispositioune vun
den Dateschutzreegele vum Internationale Roude Krdiz
identesch zu eisem RGPD sinn oder op d'mannst deem
selwechte Standard entspriechen. Némmen esou kann
de CICR als ,honest broker” unerkannt ginn.

Iwwregens sinn och d'UNO, Interpol oder nach de
Conseil de I'Europe dnlech vum RGPD ausgeholl.

Zum Projet de loi goufen et weider keng Avisen.
D'’Kommissioun huet de schréftleche Rapport de 7.
Juli ugeholl.

Ech soen Iech villmools Merci fir d’'Nolauschteren a
ginn den Accord vun der LSAP.

M. Fernand Etgen, Président | An ech soen dem Rap-
porter Yves Cruchten Merci a ginn d'Wuert weider un
den éischten ageschriwwene Riedner, déi honorabel
Madamm Martine Hansen.

Discussion générale

Mme Martine Hansen (CSV) | Jo, merci, Har Presi-
dent. Dem Rapporter, dem Yves Cruchten, e ganz
grousse Merci. En huet alles gesot. An domadder ginn
ech den Accord vun eiser Fraktioun.

M. Fernand Etgen, Président | Merci, Madamm
Hansen. An ech ginn d'Wuert weider un den Har Gusty
Graas.

M. Gusty Graas (DP) | Jo, u sech kann ech dat sel-
wecht soen, wat d'Madamm Hansen elo gesot huet,
just am Numm vun der DP. Ech soen och dem Har
Cruchten villmools Merci an da ginn ech och d'Zou-
stémmung. Merci.

Une voix | Trés bien!

M. Fernand Etgen, Président | Merci, Har Graas. An
elo ass d'Wuert fir d'Madamm Djuna Bernard.

Mme Djuna Bernard (déi gréng) | Bon, ech géif elo
ganz gdren e béssen op d'Geschicht vum CICR agoen.
1863 gegrénnt, d'Schluecht vu Solferino, den Henry
Dunant, wie kennt et net. Et |dit eis alleguer um Haerz.

Ech weess awer, Dir hutt alleguerten nach ganz vill
aner wichteg Projeten an dowéinster ginn ech den
Accord vun der grénger Fraktioun.

(Interruption)

M. Fernand Etgen, Président | Merci, Madamm
Bernard. An ech ginn d'Wuert weider un den Har
Fernand Kartheiser.

M. Fernand Kartheiser (ADR) | Jo, Har President,
villmools merci. Och vun eiser Sdit aus e grousse
Merci fir de Rapport. Ech mengen, datt mer selbst-
verstandlech, wat de Contenu vum Gesetz ugeet, hei
all d'accord sinn. Mee mir sollten eis vldicht net do-
madder zefridde ginn. Well mir sinn an enger Situa-
tioun, wou mer och an Europa Krich hunn. Ech weess
elo net, ob den Internationale Kommitee vum Roude
Krdiz aktiv ass an der Ukrain. Ech ginn emol dovun
aus, datt en dat ass. An ech mengen, datt mer sollte
méi wait goen hei a vldicht och dés Geleeénheet hue-
len, an dat ass vldicht de Message och un den Har Mi-
nister Fayot, fir d'Ennerstétzung fir den Internationale
Kommitee vum Roude Krdiz nach ze verstderken. Mir
hu jo elo nach méi en direkte Lien mat deem Inter-
nationale Kommitee wéi bis elo. An den humanitére
Besoin ass onendlech grouss.

An ech mengen, mir sollten hei vldicht dann den Har
Minister froen, ob et net méiglech ass, fir d’Enner-
stétzung fir den Internationale Kommitee vum Roude
Krdiz a sengen humanitdre Missiounen nach ze erhéi-
jen, besonnesch an deene schreckleche Situatiounen,
déi mer am Abléck op eisem eegene Kontinent hunn.

Ech soen Iech Merci.

M. Fernand Etgen, Président | Merci, Har Kartheiser.
An de leschten ageschriwwene Riedner ass den hono-
rabelen Hdr Sven Clement.

M. Sven Clement (Piraten) | Merci, Har President.
Léif Kolleeginnen a Kolleegen, ech kann et leider net
ganz esou kuerz maache wéi d’Kolleeginnen an d'Kol-
leege viru mer.

Plusieurs voix | O!

M. Sven Clement (Piraten) | Erlaabt mer awer dofir,
direkt a menger Ried op déi zwee Projeten anzegoen,
also op deen heiten an op deen ndchsten, da spueren
ech Iech dat herno.

Fir d'éischt also zum Projet vum Roude Krdiz: Létze-
buerg huet eng grouss Chance, datt d'Rout Krdiz hei
esou gutt etabléiert ass an och eng ganz wichteg Aar-
becht leescht. Well ouni d'Rout Krdiz an d'Caritas hdtt
den Accueil vun den ukrainesche Fliichtlingen net
esou gutt geklappt.

(Interruption)

E wier ouni si deelweis guer net ze meeschtere ge-
wiescht. An ech ginn ... Dat ass ee Beispill vu villen. Et
kéint een nach ganz vill aner Beispiller ginn.

Et gesdit een et och un den Aussoe vum Generalse-
kretdr vum Internationale Roude Krdiz, deen explizitt
d’Aarbecht vun dem létzebuergesche Roude Krdiz
gelueft huet an ddr Situatioun. Et ass och wierklech
ze begréissen, datt d’'Rout Krdiz d’'Urgence vun der
Klimakris unerkennt an aktiv matschafft, fir d’Effekter
vun der Kris op déi vulnerabelst Ménschen ofzefiede-
ren.

D'Rout Krdiz huet domat d'Vernetzung vun den inter-
nationale Problemursaache besser verstane wéi ver-
schidden Acteuren hei am Parlament, an dat erkenne
mer un.

Mee an désem Text geet et jo net doréms, wat d'Rout
Krdiz gutt mécht, mee et geet doréms, datt se énner
anerem en Zenter fir Cyberspace hei zu Létzebuerg
opbauen, dést am Kader vun hirer Missioun, fir a
Konfliktgebidder ze héllefen an d'Leit do och digital
virun Ugréffer ze schiitzen. Et ass gutt, datt se hei
vum Knowhow vu Létzebuerg, dee mer méttlerweil
mat eisen E-embassies fir eng Rétsch Lanner bewisen
hunn, kénne profitéieren.

D'Rout Krdiz kritt hei awer och vill Rechter, déi mer
elo aneren Organisatiounen nach net ginn. Och dat
muss ee sech émmer erém bewosst sinn. ONGen, déi
méi kleng sinn an doduerch och manner kénne be-
weegen, mee déi awer dofir op kee Fall manner wich-
teg sinn oder manner gutt Aarbecht maachen, hunn
déi Rechter zum Beispill net.

Dee Projet hei, an dat ass och de Grond, firwat ech
eropkomm sinn, huet awer am Ausland fir gréisser
Welle gesuergt. Esou war et an der Schwdiz dach zu
enger klenger Opreegung komm, ob dat heiten den
Ufank vun der Delokaliséierung vum Headquarter
vum Internationale Roude Krdiz vu Genéve fort a
Richtung Létzebuerg wadr an ob Létzebuerg aktiv géif
eng Politick verfollegen, fir international Quartier-gé-
nérallen op Létzebuerg ze zéien.

Ech kann hei, mengen ech, eppes soen, dat ass, datt
deen heite Projet dat net ass, mee datt et comple-
mentaire ass zu enger physescher Presenz an datt et
u sech souguer gutt ass, wann deng Cyberaktivitéiten
net op ddar nammlechter Plaz si wéi deng physesch
Presenz, a wann et just ass aus Resilienzgrénn, sief
dat wéinst Klimawandel, sief dat wéinst Attacken,
physescher wéi digitaler Natur.

An deementspriechend, mengen ech, ass et och gutt,
datt déi Dezentraliséierung stattfénnt an datt eeben
net alles op engem Site strukturéiert ass.

An da kommen ech zum zweete Projet, Har President,
dofir erlaabt mer, datt ech kuerz d'Theema wiesselen.
Déi zweet Konventioun vum Global Green Growth In-
stitute geet an déi selwecht Richtung. D'Global Green
Growth Institute - GGGI, also et muss een émmer op-
passen, datt een net ee G ze vill oder ze mann zielt -
ass de Leit dobausse manner e Begréff wéi elo d'Rout
Krdiz.

Et ass déi éischt international Organisatioun, déi sech
op nohalteg Finanze spezialiséiert huet, déi hei zu
Létzebuerg e Biiro opmécht. Si ass am Wuessen a si
hélleft eis virun allem haut schonn, fir kleng pazifesch
Inselstaaten am Kampf géint de Klimawandel ze én-
nerstétzen.

An do schléisst sech de Krees jo och zum Internatio-
nale Roude Krdiz, déi dnlech déi Urgence climatique
unerkannt hunn. Och hei stellt sech fir mech awer
d'Fro, firwat grad dés Organisatioun déi Virdeeler
kritt, déi aner Organisatioune vldicht net kréien.

Bon, Har President, Iéif Kolleeginnen a Kolleegen,
generell baséieren esou Accorden op dem Vertrauen
téscht eisem Staat an der jeeweileger Organisatioun.
Béid Organisatiounen hunn eist Vertrauen an der
Vergaangenheet gehat, wderten et an Zukunft och
nach hunn, a mir hoffen, datt se et net waerten ent-
tauschen. An dofir gi mir och den Accord fir déi zwee
Projeten.

Ech soen Iech Merci.
M. Marc Goergen (Piraten) | Ganz gutt!
M. Fernand Etgen, Président | Merci, Har Clement.

D'Regierung huet d'Wuert, den Hdr Kooperatiounsmi-
nister Franz Fayot.

Prise de position du Gouvernement

M. Franz Fayot, Ministre de la Coopération et de I'Ac-
tion humanitaire | Hdr President, |éif Deputéiert, fir
d'éischt e grousse Merci un den Yves Cruchten fir sdi
ganz gudde Rapport. Hien huet dat wierklech exzel-
lent beschriwwe mat senger ganzer Komplexitéit, och
wat den Avis vum Staatsrot ugeet an déi Bedenken,
wat insbesonnesch de GDPR-Dateschutz hei ugeet.

Hien huet awer och de wierklech relativ eenzegaar-
tegen an historesche Charakter vun désem Projet én-
nerstrach. An ech géif och wierklech géren, mengen
ech, domadder ufanken.

Gradesou wéi bal all aner Organisatioun ass de CICR
amgaang, sech ze digitaliséieren, ass amgaang, eng
digital Transformatioun matzemaachen. A si mussen
dat och maachen, wa se wélle méi effikass an och méi
kdschteneffizient intervenéieren. Well et ass effektiv
gesot ginn, d'Besoinen am humanitdre Berdich sinn
enorm a si sinn Tendenz steigend, an dat Internatio-
naalt Rout Krdiz ass déi Organisatioun, déi humanitdr
Organisatioun, déi weltwait iwwerall an all Krisege-
bitt do ass, a si kann dat, well se effektiv déi Neutra-
litéit huet, wat fir déi Organisatioun en essentielle
Prinzipp ass, deen och effektiv seng Wuerzele fénnt
an deenen internationale Konventiounen, déi se ge-
grénnt hunn.

An dofir ass dat wierklech souwuel an der reeller
Sphér, an der reeller Welt, wéi och an der Cybersphér
wierklech e ganz essentiellen Aspekt.

Métt Januar 2022, ironescherweis just dee Moment,
wéi mer den Accord énnerschriwwen hu mam CICR,
hat de CICR eng Cyberattack, bei dér Donnéeé vu
500.000 Beneficiairé gehackt gi sinn. A wérend déi
Cyberattacken natierlech émmer méi heefeg ginn,
war dat hei wierklech och an der Gréisst, an der En-
vergure eppes, wat bis elo nach ni do war. An dofir
ass och op déi Manéier do e Paradigmewiessel komm
fir déi ganz humanitdr Welt.

Mat sengen héichwdertegen Infrastrukturen a mat
eiser Expertis, an ech mengen, dat ass dee Grond,
firwat Létzebuerg hei erausgesicht ginn ass, mengen
ech, kénne mer awer e béssen houfreg sinn, dass de
CICR eis gewielt huet, fir dat doten opzesetzen, wéi
gesot, eng Delegatioun fir de Cyberspace, wou se
Léisunge probéieren, testen, wou se innovéieren, fir
eeben, voila, Léisungen ze fannen, wéi se kénne mat
humanitdren Date méi eng effektiv humanitdr Ak-
tioun och maachen.

Méttlerweil huet dem CICR seng Cyberdelegatioun
hei zu Létzebuerg och schonn, mengen ech, eng eelef
Leit, déi hei schaffen. An dat ass eng Tendenz, déi
och nach méi an d’Luucht geet. An ech mengen, wat
effektiv hei essentiel ass, an dat, mengen ech, och en
réponse op dat, wat de Sven Clement gesot huet a
senger Interventioun: Hei geet et wierklech net drém,
fir dat Internationaalt Rout Krdiz op Létzebuerg ze
bréngen. Et ass effektiv eng Diversifikatioun. Et geet
och net drém, fir d'Daten op Létzebuerg ze zéien. Et
geet hei drém, wierklech eng digital Infrastruktur hei
opzebauen, wou ka probéiert ginn, wou ka mat artifi-
cieller Intelligenz geschafft ginn, wou och kénnen ze-
summe mam Supercomputer Saache getest ginn, an
dat alles an engem ganz ofgesécherte Kontext, wou
natierlech elo déi Protectioun, déi mer dann haut
stémmen hoffentlech, wat d'Confidentialitéit ugeet
an och wat d'Neutralitéit ugeet, inshesonnesch am
Dateschutz natierlech en essentielle Bestanddeel do-
vunner ass.

Wann dat kritiséiert gétt op verschiddene Plazen,
spillt do vldicht och e béssen e klengen Ndid mat,
well ech mengen, et wéren och aner Lanner, déi frou
gewiescht wdren, wann déi doten Infrastruktur bei

hinnen opgebaut gi wier. Mee dat ass nun emol zu
Létzebuerg gemaach ginn an dat ass eppes, wat eise
Rapport, eis Relatioun mam Internationale Roude
Krdiz nach méi renforcéiert. De CICR ass haut schonn
dee wichtegste Partner am humanitére Berdich vu
Létzebuerg. Mir hu mam CICR all Joers eng Enveloppe
vun ongeféier enger Millioun (ndlr: M. Franz Fayot
rectifiera ce chiffre dans sa prise de position du projet
de loi 8094). Mir énnerstétzen och d'Federatioun vum
Internationale Roude Krdiz an och mam Létzebuer-
ger Roude Krdiz schaffe mer ganz staark zesummen.
Do ass d’Enveloppe drdi Milliounen. Dat sinn also bei
Wditem eis gréisst Partner am humanitdre Berdich,
well se eebe wierklech eng remarkabel Aarbecht
maachen an dohi kommen, wou keng aner humani-
tar Organisatioun hikénnt.

An nach eng Kéier, dat huet domat ze dinn, dass déi
Neutralitéit esou staark verankert ass an interna-
tionalen Traitéen, awer och bei all deene Lanner, wou
d'Rout Krdiz bilateral esou en Accord huet. Do fénnt
ee ganz dnlech Clausen zréck wéi déi, déi mir elo hei
an désem Accord hunn. An ech menge wierklech,
dass sech hei souwuel an der Hiérarchie des normes
wéi och am GDPR selwer Argumenter fannen, déi dat
justifiéieren, well, wéi gesot, déi Neutralitéit anescht
wéi, mengen ech, bei aneren ONGen, déi och alle-
guerten hire ganz grousse Meritt hunn, ddrmoossen
essentiel ass fir de Funktionement a fir d'Effektivitéit
vun ddr Organisatioun.

An et weess ee jo, an dat huet een am Ukrain-Konflikt
gesinn, dass mat dar Neutralitéit och emol heiansdo
ka gespillt ginn, dass déi a Fro gestallt gétt, dass och
e Rout Krdiz do heiansdo kann an d’Krdizfeier gerode
vun esou Konflikter. An dofir ass et wichteg, nach eng
Kéier, dass souwuel am Kar, awer och an der Percep-
tioun déi Neutralitéit do preservéiert a gewaart ass.
An ech mengen, dat ass dat, wat mer hei mat dé-
sem Accord erreechen, deen d'Chamber dann haut
approuvéiert.

An dofir soen ech Iech alleguerten e ganz grousse
Merci.

M. Fernand Etgen, Président | Merci dem Har Koo-
peratiounsminister Franz Fayot. D'Diskussioun ass elo
ofgeschloss.

Mir kommen elo zur Ofstémmung iwwert de Projet
de loi 8093. Den Text steet am Document parlemen-
taire 80932

Vote sur I'ensemble du projet de loi 8093 et dispense
du second vote constitutionnel

D'Ofstémme fankt un. Mir maachen de Vote par pro-
curation. De Vott ass ofgeschloss.

De Projet de loi ass mat 59 Jo-Stémmen, kenger Nee-
Stémm a kenger Abstentioun ugeholl.

Ont voté oui : Mmes Diane Adehm, Nancy Arend!t épouse
Kemp, MM. Emile Eicher, Félix Eischen, Paul Galles (par
M. Laurent Mosar), Léon Gloden (par Mme Nancy Arendt
épouse Kemp), Jean-Marie Halsdorf, Mme Martine Hansen,
MM. Max Hengel (par M. Félix Eischen), Aly Kaes (par
Mme Diane Adehm), Marc Lies, Mme Elisabeth Margue,
M. Georges Mischo (par M. Jean-Paul Schaaf),
Mme Octavie Modert, MM. Laurent Mosar, Gilles Roth,
Jean-Paul  Schaaf, Marc Spautz, Serge Wilmes (par
Mme Elisabeth Margue), Claude Wiseler (par Mme Martine
Hansen) et Michel Wolter ;

Mme Barbara Agostino, MM. Guy Arendt, André Bauler,
Gilles Baum, Mme Simone Beissel, MM. Frank Colabianchi,
Fernand Etgen, Gusty Graas, Mme Carole Hartmann,
MM. Pim Knaff (par M. Gusty Graas), Claude Lamberty et
Mme Lydie Polfer (par M. André Bauler) ;

Mme Simone Asselborn-Bintz, M. Dan Biancalana,
Mmes Tess Burton (par M. Yves Cruchten), Francine

Closener, MM. Yves Cruchten, Mars Di Bartolomeo,
Mme Cécile Hemmen, M. Dan Kersch, Mme Lydia Mutsch et
M. Carlo Weber ;

Mme Semiray Ahmedova, M. Frangois Benoy (par
Mme Josée Lorsché), Mmes Djuna Bernard, Stéphanie
Empain, Chantal Gary, M. Marc Hansen, Mme josée
Lorsché, M. Charles Margue et Mme Jessie Thill ;

MM. Jeff Engelen, Fernand Kartheiser et Fred Keup ;
MM. Sven Clement et Marc Goergen ;
Mmes Myriam Cecchetti et Nathalie Oberweis.

Freet d'Chamber d'Dispens vum zweete Vote constitu-
tionnel?

(Assentiment)
Dann ass et esou decidéiert.

12. 8094 - Projet de loi portant approba-
tion de I'« Agreement between the Grand
Duchy of Luxembourg and the Global
Green Growth Institute regarding the le-
gal status and privileges and immunities
of the Global Green Growth Institute »,
fait a Luxembourg, le 22 juin 2022

De leschte Punkt vum Ordre du jour vun haut ass
de Projet de loi 8094, en Accord mam Global Green
Growth Institute iwwer hire Statut, Privileegien an
Immunitéit. An de Rapport mécht eis nach eng Kéier
den honorabelen Har Yves Cruchten.

Rapport de la Commission des Affaires étrangéres et
européennes, de la Coopération, de I'Tmmigration et
de I'Asile

M. Yves Cruchten (LSAP), rapporteur | Merci, Har
President, an och merci dem Har Clement, dee scho
gutt Erkldrunge ginn huet. Elo konnt ech schonn
erém e gudden Deel vu menger Interventioun hei
strdichen an da si mer och méi séier fderdeg.

Hei geet et, wéi hien och gesot huet, effektiv dés
Kéier ém en Accord téscht Létzebuerg an dem Global
Green Growth Institute, GGGI, an erlaabt mer, dass
ech dat och elo allkéiers ofkierzen. Désen Accord
erméiglecht, datt den GGGI sech hei zu Létzebuerg
néierloosse kann an och hien eng Partie Privileegien
an Immunitéiten zougesprach kritt, fir kénne gutt ze
fonctionéieren.

Et handelt sech hei ém e klasseschen Accord de siége.
Den GGGI wdert hei zu Létzebuerg sdin internationale
Biiro fir Europa opmaachen. E puer Wuert awer zum
GGGI. Deen ass 2010 gegrénnt gi mat sengem Haapt-
sétz zu Seoul. Den GGGI promouvéiert d’Entwécklung
vun nohaltegen Ekonomien, déi sozial inklusiv an och
fir eis Emwelt nohalteg sinn. Si si virun allem och an de
gréngen an nohaltege Finanzen aktiv an domat verfol-
legt den GGGI énner anerem déi 17 nohalteg Entwéck-
lungsziler vun der UNO.

Den Institut selwer ass an iwwer 40 Lanner aktiv a mo-
biliséiert considerabel Zommen, fir beispillsweis géint
d’Auswierkunge vum Klimawandel unzekommen oder
Aarbechtsplazen an nohaltege Secteuren ze schafen.

Wéinst eisem Ekosystem vun den nohaltege Finanzen,
dee mir hei zu Létzebuerg schonn hunn, an och der
Europdescher Investitiounshank ass et fir den GGGI
interessant, sech bei eis am Land néierzeloossen. Dofir
begréisse mir den GGGI als éischt international Orga-
nisatioun, déi an den nohaltege Finanzen aktiv ass, an
hoffen, datt eist Land och fir weider international Orga-
nisatiounen aus désem Berdich nach méi attraktiv gétt.

De Staatsrot hat a sengem Avis vum 26. Mee keng Re-
marken zum Text. Et gouf ausserdeem nach en Avis
vun der Chambre de Commerce, déi deen Text hei

ausdrécklech begréissen. D'’Kommissioun huet de
schréftleche Rapport de 7. Juli ugeholl.

An ech soen Iech Merci fir d'Nolauschteren a ginn
den Accord vun der LSAP.

Plusieurs voix | Trés bien!

M. Fernand Etgen, Président | Ech soen dem Har
Rapporter Yves Cruchten Merci a ginn d'Wuert un
d'Madamm Martine Hansen.

Discussion générale

Mme Martine Hansen (CSV) | Merci, Hér President.
De Rapporter, den Yves Cruchten, huet alles iwwert
d'GGGI gesot an ech soen him villmools Merci an ech
ginn den Accord vun eiser Fraktioun.

M. Fernand Etgen, Président | Merci, Madamm
Hansen. An dann ass et um Hdr Gusty Graas.

M. Gusty Graas (DP) | Merci, Har President. U sech
kann een awer eng Parallell zu deem Projet virdru
feststellen, an zwar an ddr Hisiicht, datt Létzebuerg
u sech sdin Image verbessert, och op deem heiten
Niveau, wéi virdru bei dem Internationale Kommitee
vum Roude Krdiz och bei dem GGGI elo e gutt Zeeche
setzt, haaptsdchlech eebe wat déi gréng Finanzen
ubelaangt, wat och ganz gutt bei eis Finanzplaz passt.
Duerfir fanne mer dat hei e ganz gudden, e ganz inte-
ressante Projet.

An ech soen och dem Yves Cruchten Merci fir seng
Rapporten, souwuel sdi schréftleche wéi sdi ménd-
lechen, a ginn dann och d’Zoustémmung vun der DP.
Ech soen Iech Merci.

Une voix | Trés bien!

M. Fernand Etgen, Président | Merci, Har Graas. An
ech ginn d'Wuert weider un d'Madamm Stéphanie
Empain.

Mme Stéphanie Empain (déi gréng) | Villmools merci,
Har President. Merci villmools och dem Har Cruchten fir
sdi Rapport. Ech hu wierklech net vill, wat ech elo nach
kéint méi soe wéi dat, wat de Rapporter gesot huet, wat
den Har Sven Clement scho gesot huet. Ech mengen,
ech brauch Iech net ze verstoppen, et steet scho gréng
am Titel, dass dee Projet hei an de Contenu, ...

(Interruption et hilarité)

... dass d'Zilsetzung vun désem GGGI eis natierlech och
ganz, ganz gutt gefdlt. An deemno ginn ech natierlech
och ganz gdren den Accord vu menger Fraktioun.

M. Fernand Etgen, Président | Merci, Madamm Empain.
An ech ginn d'Wuert weider un den Har Kartheiser.

M. Fernand Kartheiser (ADR) | Jo, Har President,
villmools merci. Nach eng Kéier Merci dem Har
Cruchten fir dee Rapport. Jo, mir freeén eis natierlech
all, datt den GG..., GG...GI, ech muss dat nach tiben,
bis dat elo sétzt ...,

(Interruptions)

... voila, hei elo dee Siége, deen Accord de siege mat
Létzebuerg huet.

Mir hate virdrun an enger Interventioun awer eng
Observatioun héieren, op déi ee misst vldicht kuerz
reagéieren. Et ass gefrot ginn: Firwat déi Organisa-
tiounen an net anerer? Et ass ganz einfach esou,
datt den GGGI an den Internationale Kommitee vum
Roude Krdiz e Statut énnert dem internationalen
éffentleche Recht hunn. Si si Subjekt respektiv quasi
Subjekt vum internationalen éffentleche Recht. An et
kann eis ... Als Staat kénne mir némmen en Accord de
siege oder Privileegien an Immunitéite consideréiere
géintiwwer engem Rechtssubjekt am internationa-
len éffentleche Recht. Aner ONGe sinn dat net on-
bedéngt. Dofir ass e Verglach téschent deenen zwou
Organisatiounen an aneren ONGen an désem Kontext
net onbedéngt ubruecht.

Dat gesot, énnerstétze mir dat heite selbstverstand-
lech. Et ass gutt fir de Siege Létzebuerg. Ech wéll just
rappeléieren, datt och Institutioune vun der Europé-
escher Unioun schonn an deem dote Berdich vun de
Finanzen aktiv sinn, och hei zu Létzebuerg, datt dat
heiten dat completéiert a weider ausbaut, wat mer
hei schonn hunn. A mir kénnen dat als ADR némme
begréissen a mir wderten et énnerstétzen.

Villmools merci.
M. Fernand Etgen, Président | Merci, Har Kartheiser.

D'Regierung huet d'Wuert, den Har Kooperatiounsmi-
nister Franz Fayot.

Prise de position du Gouvernement

M. Franz Fayot, Ministre de la Coopération et de I'Ac-
tion humanitaire | Jo, merci, Har President. Och merci
all den Intervenanten. Merci virun allem och dem Yves
Cruchten fir sdi ganz gudde Rapport. Den GGGI - oder
si nenne sech selwer heiansdo Triple G-I, fir et e bésse
méi einfach ze maachen, well se selwer, mengen ech,
net eens gi mat hirem Numm -, dat ass eng Organi-
satioun, déi effektiv net némmen am Berdich vun de
grénge Finanze wichteg ass, mee déi awer och mat eis
am Berdich vun der Kooperatioun scho Projete mécht
an deene verschiddene Partnerlénner. Dat huet uge-
faangen effektiv mam Emweltministére, dee jo och
selwer en Deel Aide au développement mécht an deen
ugefaangen huet, mat dér Organisatioun ze schaffen,
zum Beispill a Lanner wéi dem Ruanda, wou se eppes
maachen am Berdich vun den Déchets électroniques,
awer och an anere Lanner. Dat heescht, dat ass wierk-
lech och eng Organisatioun, déi ganz konkreet Projete
mécht am Berdich vun der Bekdmpfung vum Klima-
wandel an am Emweltberich an deene verschiddenen
Entwécklungslanner, an deene mir och aktiv sinn.

An duerfir ass et esou wichteg an esou interessant,
dass se elo op Létzebuerg kommen, well dat einfach
déi Zesummenaarbecht mat hinne vereinfacht, dass
een net ..., et muss een net méi némme mat Korea
schaffen, mee et huet ee wierklech och hei Leit sur
place, mat deenen ee vill méi konkreet kann zesum-
meschaffen an och mat LuxDev waert do e Lien be-
stoen, fir dann déi Projete sur place kénne besser ze
transposéieren an émzesetzen.

Dofir fir eis Aktioun am Berdich vum Developpement,
wat d'’Klimaaktioun ugeet, ass dat heiten e ganz wich-
tege Bestanddeel dovun.

Har President, just nach vldicht ee Wuert vu Rektifika-
tioun par rapport zu deem, wat ech virdru gesot hunn,
wat eise Budget mam Roude Krdiz ugeet. Ech hat dat e
béssen énnerschat. Déi eng Millioun fir d’Federatioun
vum Roude Krdiz an och fir de CICR, dat ass eleng ném-
men d'Ukrain. D'ganz Enveloppe ass vill méi wichteg.
Do huet de CICR fir 2022 17 Milliounen Euro vu Létze-
buerg kritt a mir hunn en Accord pluriannuel, dee vun
op d'mannst 9 Millioune pro Joer ausgeet, mee wou
mer natierlech dann nach allkéiers au gre des crises
nach Rallongé maachen, fir eeben och op déi verschid-
den Appelle vum CICR a vun der Federatioun vum In-
ternationale Roude Krdiz kénnen ze reagéieren.

Merci fir d'’Zoustémmung.

M. Fernand Etgen, Président | Merci dem Har Minis-
ter Franz Fayot. D'Diskussioun ass elo ofgeschloss.

Mir kommen elo zur Ofstémmung iwwert de Projet
de loi 8094. Den Text steet am Document parlemen-
taire 8094,

Vote sur I'ensemble du projet de loi 8094 et dispense
du second vote constitutionnel

D'Ofstémme fankt un. Mir maachen de Vote par pro-
curation. De Vott ass ofgeschloss.

De Projet de loi ass mat 58 Jo-Stémmen, kenger Nee-
Stémm a kenger Abstentioun ugeholl.



